
SUG‘URTA 
KOMPANIYALARNING 

INVESTITSION FAOLIYATINING 
MAMLAKAT IQTISODIYOTIDA 

TUTGAN O‘RNI
ORCID: 0009-0006-9355-2817

Samijonov Musobek G‘ayratjon o‘g‘li
Toshkent Davlat Iqtisodiyot Universiteti tayanch doktoranti. 

Annotatsiya: Maqolaning maqsadi - nazariy pozitsiyalarni umumlashtirish va sug‘urtalovchilarning investitsion faoliyati 
va davlatning iqtisodiy o‘sishi o‘rtasidagi bog‘liqlik mavjudligi bo‘yicha amaliy tajriba va eng katta ta’sir ko‘rsatadigan 
omillarni aniqlash sug‘urta investitsiyalari hajmi. Tadqiqot mavzusi – zamonaviy iqtisodiy sharoitda sug‘urta kompani-
yalarning investitsiya salohiyatini shakllantirish, ulardan foydalanish va tartibga solish hisoblanadi. Sug‘urta mukofotlari 
hajmi, korxonalarning asosiy fondlarga qo‘yilmalari, YaIM va real sektorga joylashtirilgan aktivlar o‘rtasida yuqori o‘zaro 
bog‘liqlik mavjud ekanligi aniqlandi.

Kalit soʻzlar: Sug‘urtalovchilar, investitsion faoliyat, iqtisodiy o‘sish, sug‘urta mukofotlari, sug‘urta bozori, real sektor, YaIM.
Abstract: The purpose of the article is to summarize theoretical positions and practical experience regarding the existence 
of the relationship between the investment activity of insurers and the economic growth of the state and identify the factors 
that have the greatest impact on the volume of insurance investments. As a hypothesis, the main factors influencing the 
level of investment of insurers in the economy are recognized: the profit of economic entities, investment in fixed assets, 
the rate of change in the volume of insurance premiums, the total authorized capital of insurers, GDP. The subject of the 
study were use and regulation of the investment potential of insurance companies in modern economic conditions. It is 
proved that between the volumes of insurance premiums, investments of enterprises in fixed assets, GDP and assets 
placed by the insurers in the real sector there is a high interdependence.

Key words: Insurers, investment activity, economic growth, insurance premiums, insurance market, real sector, GDP.
Аннотация: Цель статьи – обобщить теоретические положения и практический опыт относительно существования 
взаимосвязи между инвестиционной деятельностью страховщиков и экономическим ростом государства, а также 
определить факторы, оказывающие наибольшее влияние на объем страховых инвестиций. Темой исследования 
является формирование, использование и регулирование инвестиционного потенциала страховых компаний в 
современных экономических условиях. Было выявлено, что существует высокая взаимосвязь между объемом 
страховых премий, инвестициями предприятий в основные фонды, ВВП и активами, размещенными в реальном 
секторе.

Ключевые слова: страховщики, инвестиционная деятельность, экономический рост, страховые премии, страховой 
рынок, реальный сектор, ВВП.

K I R I S H
Bugungi kunda sug‘urta zamonaviy iqtisodiyotning ajralmas qismiga aylanib ulgurdi. Buni sug‘urtaning 

jamiyat va iqtisodiyotdagi ahamiyati ortib borayotganligidan bilishimiz mumkin. Sug‘urtaning asosiy maqsadi 
odamlar salomatligi va mol-mulkini himoya qilish, shu orqali jamiyat farovonligi va iqtisodiy rivojlanishni ta’min-
lashdir. Ma’lumki, hayotda xavfli va baxtsiz hodisalar bo‘lishi mumkin. Ushbu xavflar odamlarga har safar yomon 
ta’sir qiladi. Sug‘urta esa odamlarni ushbu xavflardan himoya qiladi. Aytish mumkinki, sug‘urta – har safar sodir 
bo‘lishi mumkin bo‘lgan xavf-xatarlarni oldindan qabul qiladigan o‘lchovdir. Biz yashayotgan dunyo noaniq-
liklar va xatarlarga to‘la. Buning yorqin isboti sifatida butun dunyo mamlakatlarini og‘ir ahvolga solib qo‘ygan 
COVID-19 pandemiyasini keltirish mumkin. Boshqa tomondan qaraganda, sug‘urta odamlarga va korxonalarga 
muayyan potentsial yo‘qotishlardan va moliyaviy qiyinchiliklardan o‘zlarini oqilona maqbul darajada himoya 
qilishga imkon beradi. Zamonaviy davrda iqtisodiyotda katta rol o‘ynaydigan sug‘urta turlari mavjud. Masalan, 
odamlar transport vositalarini sug‘urtalash, mulkni sug‘urtalash, tibbiy sug‘urta, hayotni sug‘urtalashdan keng 

foydalanadilar. Ushbu sug‘urta turlari ijtimoiy hayotda katta ahamiyatga ega. Chunki odamlar sug‘urta turla-
ridan foydalanganlarida, bu ularning turmush tarzi, ijtimoiy faoliyati va uzoq umr ko‘rishlariga ijobiy ta’sir qiladi. 
Iqtisodiyotda sug‘urta bozori va sug‘urta kompaniyalari katta rol o‘ynaydi. Ma’lumki, sug‘urtalangan odamlar va 
sug‘urta kompaniyalari sug‘urta bozorida bir-birlari bilan uchrashadilar. Sug‘urta bozoridagi iqtisodiy munosa-
batlar iqtisodiy o‘sishga ijobiy ta’sir ko‘rsatmoqda. Sug‘urta faoliyati mamlakatning yalpi ichki mahsuloti (YaIM) 
o‘sishiga ham hissa qo‘shadi. Shuningdek, sug‘urta iqtisodiyotdagi bandlikni oshiradi. Iqtisodiy va moliyaviy 
barqarorlikni ta’minlash ham sug‘urtaning asosiy afzalliklaridan biridir. Shu sababli sug‘urta iqtisodiyotning 
ishonchli tizimidir. Sug‘urtalovchining investitsion operatsiyalari davlat iqtisodiyotini zarur moliyaviy resurslar 
bilan ta’minlash imkonini beradi. Shu bilan birga, investitsiya faoliyati sug‘urta tashkilotining samarali faoliyati va 
moliyaviy barqarorligini ta’minlashning asosiy omillaridan biridir. Birinchidan, investitsiya faoliyati yetarli sug‘urta 
fondlarini shakllantirish orqali sug‘urta xizmatlarini ko‘rsatish imkoniyatlarini mustahkamlaydi. Ikkinchidan, 
to‘g‘ri tashkil etilgan investitsiya faoliyati sug‘urta kompaniyalarining sug‘urta bozoridagi statusini belgilaydi. 
Uchinchidan, sug‘urta mablag‘larini yig‘ish va bo‘sh pul mablag‘larini investitsiyalarga joylashtirish orqali kom-
paniyalar tashqi investitsiyalarni jalb qilmasdan o‘z mablag‘larini ko‘paytirish imkoniyatiga ega bo‘ladilar.

A D A B I Y O T L A R  T A H L I L I
Sug‘urtalovchilarning investitsiya siyosati masalalari va uning davlatning iqtisodiy o‘sishi bilan bog‘liqligi 

xorijiy olimlar tomonidan o‘rganilgan. Shunday qilib, (Zweifel & Auckenthaler, 2008) hayotni sug‘urtalash 
misolida investitsiya strategiyasini shakllantirishda yuzaga keladigan dilemmani (joriy sug‘urta paylarining 
yuqori rentabelli daromad olishini ta’minlanishi va yosh sug‘urtalovchilar uchun mablag‘larning uzoq muddatda 
xavfsiz saqlanishini kafolatlanishini) tahlil qilishgan. Sug‘urtalovchilarning investitsiya siyosatida bunday chek-
lovlarning kombinatsiyasi sezilarli darajada degradatsiyaga olib keladi. Ya’ni sug‘urtalovchilarning investitsion 
siyosatining zaiflashishiga olib keladi. Sug‘urta va iqtisodiy o‘sish o‘rtasidagi bog‘liqlik oltita rivojlanayotgan 
va rivojlangan davlatlar (AQSh, Buyuk Britaniya, Hindiston, Xitoy, Malayziya, Pokiston) (Ul Din, et al., 2017b) 
misolida o‘rganildi. Ular uzoq muddatli istiqbolda iqtisodiy o‘sish bilan risk sug‘urtasi, qimmatli qog‘ozlar bozo-
rining rivojlanishi o‘rtasida bog‘liqlik borligini aniqlashdi. Shuningdek, uzoq muddatli istiqbolda to‘g‘ridan-to‘g‘ri 
xorijiy investitsiyalar, bank xizmatlarini rivojlantirish va iqtisodiy o‘sish o‘rtasida salbiy bog‘liqlik mavjud ekanligi 
aniqlandi. Tadqiqotchilar sug‘urta nafaqat xizmat ko‘rsatish sohasi, balki u iqtisodiyotning katta investitsiya 
potensiali, degan xulosaga kelishdi (Ul Din, et al., 2017a). Tadqiqotchilar Evropa Ittifoqining 13 mamlakati 
ma’lumotlari asosida moliyaviy institutlarning iqtisodiy o‘sishga dinamik ta’sirini o‘rganib, moliya institutlarining 
rivojlanishi va iqtisodiy o‘sish o‘rtasidagi uzoq muddatli muvozanat munosabatlarini aniqladilar (Wu, et al., 
2010). H. Xou va S-Y. Cheng, qisqa va uzoq muddatda moliyaviy bozorning turli segmentlarining iqtisodiy 
o‘sishga ta’siri tadqiqotni taqdim etdilar. Ular kredit bozori iqtisodiy o‘sishga salbiy va sug‘urta va fond bozorlari 
esa ijobiy ta’sir ko‘rsatadi, degan xulosaga kelishdi. Lekin ular: bu ta’sir barqaror emas, chunki bu ta’sir asosan 
mamlakatning rivojlanish darajasi, shuningdek, davlat iqtisodiyotining hozirgi holati bilan belgilanadi, degan 
хulosaga kelishdi. 

T A D Q I Q O T  M E T O D O L O G I YA S I
To‘g‘ri tartibga solingan investitsiya tranzaksiyalari sharoitida sug‘urta kompaniyalari katta investitsiya 

salohiyatiga ega bo‘lib, davlatning iqtisodiy o‘sish sur’atini oshirishiga imkon beradi. Shubhasiz, sug‘urta zahi-
ralarida to‘plangan barcha resurslar va sug‘urtalovchilarning o‘z mablag‘lari iqtisodiyotga investitsiya qilish 
uchun foydalaniladi. Shuning uchun, haqiqiy statistik ma’lumotlardan haqiqiy investitsiyalar sifatida e’tirof etila-
digan aktivlarni aniqlash zaruriyati tug‘iladi. Tadqiqotni amalga oshirishda induksiya, deduksiya, shuningdek 
abstraksiyalash, guruhlash, qiyoslash, retrospektiv va istiqbolli boshqa uslublardan foydalanildi.

T A H L I L  V A  N A T I J A L A R  M U H O K A M A S I
Hozirgi vaqtda sug‘urta kompaniyalari o‘z mablag‘lari va sug‘urta zahiralarini o‘zlarining investitsiya faoli-

yatining ajralmas qismi sifatida hisoblashadi hamda investitsiya sifatida foydalanishadi. Sug‘urta fondi sug‘urta 
to‘lovlari uchun foydalanishdan oldin vaqtincha sug‘urta majburiyatlaridan ozod hisoblanadi, ya’ni vaqtincha 
bo‘sh pul mablag‘lariga aylanadi. Va bu vaqtincha bo‘sh bo‘lgan mablag‘lardan samarali foydalanish uchun 
imkoniyat hisoblanadi. Odatda sug‘urta kompaniyalari vaqtincha bo‘sh pul mablag‘larini bank depozitlariga joy-
lashtirishadi. Sug‘urta kompaniyasining investitsiya resurslari hajmining o‘zgarishi sug‘urta to‘lovlarining mav-
judligi va hajmiga to‘g‘ridan-to‘g‘ri bog‘liq. Ushbu pozitsiyalardan kelib chiqib, sug‘urta sektorining investitsion 
resurslari билан iqtisodiyotni ta’minlay oladigan mablag‘lar dinamikasini tahlil qilish muhim ahamiyatga ega. 
Ushbu bo‘limdagi asosiy ko‘rsatkichlar sug‘urta tashkilotlari uchun 1-jadvalda ko‘rsatilgan.

1-jadval. O‘zbekiston Respublikasi sug‘urta tashkilotlarining investitsion salohiyatini tavsiflovchi asosiy 
ko‘rsatkichlar.mln.so‘m1.

Ko‘rsatkich nomi

31.03.2023 31.03.2024

O‘zgarish, %
mln. so‘mda Jamiga 

nisbatan % da mln. so‘mda Jamiga 
nisbatan % da

Jami investitsiyalar, shu 
jumladan:      4 798 215   100%      6 078 651   100% +26,7% 

Depozitlar (omonatlar)        2 892 759   60,3%        4 033 417   66,4% +39,4% 

Qimmatli qog‘ozlar        1 308 397   27,3%        1 321 485   21,7% +1,0% 

Zaymlar            56 156   1,2%            47 944   0,8% -14,6%

Ko‘chmas mulk           394 459   8,2%           578 920   9,5% +46,8% 

Tashkilotlar ustav 
fondidagi ishtiroki           119 813   2,5%            88 138   1,5% -26,4%

Boshqa investitsiyalar            26 631   0,5%              8 746   0,1% -67,2%

1-jadval ma’lumotlari tahlil qilinganda, yaqqol ko‘rinib turgan ma’lumot shuki, sug‘urta faoliyati bilan shug‘ul-
lanuvchi kompaniyalarning investitsion faoliyatining asosiy qismini bank depozitlari (omonatlari) hamda qim-
matli qog‘ozlar tashkil qiladi. Buning asosiy sababi sifatida banklarga joylashtirilgan depozitlar yuqori daromadli 
hisoblanganligi, ya’ni oyma-oy foiz daromadi depozitorga (omonatchiga) to‘lab borilishidir. Shuningdek, qim-
matli qog‘ozlarga kiritilgan investitsiyalar sug‘urta kompaniyalarining yuqori likvidlilikka ega ekanligini bildiradi. 
2023-yil I choragi va 2024-yil I choragi qiyosiy tahlil qilinganda jami investitsiyalar 1 280 435 mln. so‘mga yoki 
26.7 % ga o‘sganligini ko‘rishimiz mumkin. Shu jumladan, depozitlarga va ko‘chmas mulkka kiritilgan inves-
titsiyalar yuqori o‘sish tendensiyasiga ega bo‘lgan. Mos ravishda 39.4% va 46.8% o‘sishga erishilgan. Biroq, 
zayomlar va boshqa tashkilotlar ustav fondiga kiritilgan investitsiyalar sezilarli darajada kamaygan.

X U L O S A  V A  T A K L I F L A R
Sug‘urta sohasi jismoniy shaxslarni va korxonalarni turli xil potentsial xatarlardan himoya qilishdan tashqari, 

korxonalar faoliyatining barqarorligini ta’minlash va sanoat loyihalari uchun uzoq muddatli moliyaviy resurslarni 
yaratish orqali mamlakatning umumiy iqtisodiy o‘sishiga katta hissa qo‘shadi. Sug‘urta iqtisodiyotning asosiy 
va muhim sohalaridan biridir. Jismoniy shaxslar va korxonalarning xavfsizligini ta’minlaydi. Sug‘urta moliyaviy 
ko‘mak beradi va jismoniy shaxslar va ularning hayotlari davomida duch keladigan noaniqliklarni kamaytiradi. 
Bu jismoniy va yuridik shaxslarni moliyaviy qiyinchiliklarga olib kelishi mumkin bo‘lgan hodisalarga qarshi xavfni 
kamaytirishning ideal mexanizmini taqdim etadi. Masalan, tibbiy inflyatsiya yiliga taxminan 15% o‘sib borishi 
bilan, hatto oddiy tibbiy muolajalar ham oilaning to‘g‘ri hisoblangan byudjetini buzish uchun etarli xarajatlarga 
olib keladi, ammo sog‘liqni saqlash sug‘urtasi oilaning moliyaviy xavfsizligini ta’minlaydi. Korxonalarni sug‘ur-
talashda, yong‘in va o‘g‘irlik bilan bog‘liq baxtsiz hodisalar sababli moliyaviy yo‘qotishlarga moliyaviy kompen-
satsiya beriladi.
• Uzoq muddatli moliyaviy resurslarni yaratadi: Sug‘urta sektori millionlab sug‘urta qildiruvchilarning 

mukofotlari orqali mablag‘ ishlab chiqaradi. Ushbu mablag‘larning uzoq muddatli tabiati tufayli, ular milliy 
qurilish uchun muhim bo‘lgan uzoq muddatli infratuzilma aktivlarini (masalan, yo‘llar, portlar, elektr stansi-
yalari, to‘g‘onlar va boshqalarni) qurishga sarmoya sifatida yo‘naltiriladi. Ish bilan ta’minlash imkoniyatlari 
iqtisodiyotda kapitalni shakllantirishga olib keladigan katta sarmoyalar hisobiga ko‘payadi.

• Iqtisodiy o‘sishga yordam beradi: Sug‘urta sektori ichki jamg‘armalarni safarbar qilish orqali umumiy 
iqtisodiyotga sezilarli ta’sir ko‘rsatadi. Sug‘urta to‘plangan kapitalni samarali investitsiyalarga aylantiradi. 
Sug‘urta, shuningdek, yo‘qotishlarni kamaytirishga, moliyaviy barqarorlikni ta’minlashga va savdo-tijorat 
faoliyatini barqaror iqtisodiy o‘sish va rivojlanishga olib keladi. Shunday qilib, sug‘urta iqtisodiyotning 
barqaror o‘sishida hal qiluvchi rol o‘ynaydi.

• Favqulodda vaziyatlarda oilalarni qo‘llab-quvvatlaydi: Oila farovonligi hamma uchun muhimdir va oila 
a’zolarining sog‘lig‘i ko‘pchilik uchun eng katta tashvishdir. Yangi tug‘ilgan bolalardan to keksalarga qadar 

1 Ushbu jadval muallif tomonidan O‘zbekiston Respublikasi sug‘urta bozorining 2024-yil I chorak yakunlari bo‘yicha umumiy ko‘rsat-
kichlari hisoboti asosida tayyorlangan. https://napp.uz/storage/files/shares/reports.

sug‘urta doim yordamga tayyor. Tibbiy sug‘urta - bu jismoniy shaxslarni turli xil sog‘liq uchun xavf-xatar-
lardan himoya qiladi. Tibbiy sug‘urta polisi bilan sug‘urta qildiruvchi favqulodda holatlarda moliyaviy yordam 
oladi.
Sug‘urta zamonaviy iqtisodiyotning ajralmas qismi bo‘lib, odamlar salomatligi hamda mol-mulkini himoya 

qiladi. Shu orqali jamiyat farovonligini hamda iqtisodiy rivojlanishni ta’minlaydi. Mumkiniyat bilan aytish mum-
kinki, sug‘urta jamiyat farovonligi va iqtisodiyotning rivojlanishining kafolatidir.

